
NirashrayAshtakam

ನಿರಾಶ್ರಯಾಷ್ಟಕಂ

ಹೇ ನೀಲಕಂಠ ಪ್ರಿಯದೇವದೇವ
ಕೈಲಾಸವಾಸಿನ್ನಟರಾಜರಾಜ .

ಗೌರೀಪತೇ ಹೇ ಕರುಣಾವತಾರ
ನಿರಾಶ್ರಯಂ ಮಾಂ ಜಗದೀಶ ರಕ್ಷ .. 1..

ಹೇ ಲಿಂಗರಾಜೇಶ್ವರ ವಿಶ್ವನಾಥ
ಶ್ಮಶಾನವಾಸಿನ್ಭವಭೀತಿಹಂತ .

ಹೇ ರೋಗಶೋಕಾಪಹ ಮುಕ್ತಿದಾತಃ
ನಿರಾಶ್ರಯಂ ಮಾಂ ಜಗದೀಶ ರಕ್ಷ .. 2..

ಹೇ ವ್ಯಾಘ್ರಚರ್ಮಾವೃತಯೋಗಿರಾಜ
ಕಾರುಣ್ಯಪಾತ್ರಾಖಿಲಲೋಕಬಂಧೋ .

ಮುಕ್ತೇಶ್ವರ ಪ್ರೇಮಮಯಾದಿದೇವ
ನಿರಾಶ್ರಯಂ ಮಾಂ ಜಗದೀಶ ರಕ್ಷ .. 3..

ಹೇ ಪಾರ್ವತೀವಲ್ಲಭವಾಮದೇವ
ತ್ರಿಶೂಲಧಾರಿನ್ ಶವಭಸ್ಮಲಿಪ್ತ .
ಮೃತ್ಯುಂಜಯಗ್ರಾಮಪತೇ ಮಹಾತ್ಮನ್
ನಿರಾಶ್ರಯಂ ಮಾಂ ಜಗದೀಶ ರಕ್ಷ .. 4..

ಹೇ ವೀರಭದ್ರಾಕೃತಿಮಾನ್ಮಹೇಶ
ದಕ್ಷಾಧ್ವರಧ್ವಂಸಕಭೂತಪಾಲ .

ಓಂಕಾರಶಬ್ದಾಮೃತಶೀತಸಿಂಧೋ
ನಿರಾಶ್ರಯಂ ಮಾಂ ಜಗದೀಶ ರಕ್ಷ .. 5..

ಹೇ ವಿಶ್ವಕರ್ಮನ್ ಸುರಸೌರದೀಪ್ತ
ತ್ರೈಗುಣ್ಯಮೂರ್ತೇ ಶಿವಪಾರಕಾರಿನ್ .

ವಿದ್ಯೋತವಿಶ್ವೇಶ್ವರಸಾರ್ವಭೌಮ
ನಿರಾಶ್ರಯಂ ಮಾಂ ಜಗದೀಶ ರಕ್ಷ .. 6..

ಹೇ ಪಾಲಭೂಗೋಲಗಲಾಸುನೀಲ
ಗೌರಾಂಗದೀಪ್ತೋಜ್ಜ್ವಲಲೋಲಭೋಲ .

ನಿರಾಶ್ರಯಾಷ್ಟಕಂ

ಕಪಾಲಮಾಲಾಧರನಂದಿಕೇಶ
ನಿರಾಶ್ರಯಂ ಮಾಂ ಜಗದೀಶ ರಕ್ಷ .. 7..

ಹೇ ರುದ್ರ ಆಖಂಡಲ ಸುಂದರಾಸ್ಯ
ತ್ರೈಲೋಕ್ಯನಾಥ ಶ್ರಿತರಕ್ಷದಕ್ಷ .

ಅದ್ವೈತಸಿದ್ಧೇಶ್ವರ ನಂದನಾಥ
ನಿರಾಶ್ರಯಂ ಮಾಂ ಜಗದೀಶ ರಕ್ಷ .. 8..

ಇತಿ ನಂದಪ್ರದೀಪ್ತಕುಮಾರವಿರಚಿತಂ ನಿರಾಶ್ರಯಾಷ್ಟಕಂ ಸಮಾಪ್ತಂ .

